
«Tasdiqlayman»
Jizzax viloyati statistika 
boshqarmasi boshlig‘i 

_________ D.Mulladjanov

Normativ-huquqiy hujjatlar targ‘iboti to‘g‘risida yig‘ilish
BAYONI № 07

20-fevral 2026-yil Jizzax sh.

Raislik qiluvchi: D.Mulladjanov – boshqarma boshlig‘i

Qatnashchilar: Boshqarma xodimlari.

KUN TARTIBI
Oʻzbekiston Respublikasi Adliya vazirining “Davlat organlari va tashkilotlari

yuridik xizmat xodimlarining normativ-huquqiy hujjatlar va ularning loyihalarini
korrupsiyaga qarshi ekspertizadan oʻtkazish faoliyatini baholash uslubiyotini
tasdiqlash toʻgʻrisida” 30.07.2025-yildagi 3654-sonli  buyrugʻi to‘g‘risida

 “Huquqiy bilimlarni oshirish kuni”ni va “Konstitutsiya va qonun
ustuvorligini ta’minlash, bu borada jamoatchilik nazoratini kuchaytirish hamda
jamiyatda huquqiy madaniyatni yuksaltirish bo‘yicha qo‘shimcha chora-tadbirlar
to‘g‘risida”gi PQ-4551-son qarorida belgilangan vazifalarni ijrosi to‘g‘risida
___________________________________________________________________________________________________________________________________________________________

(D.Mulladjanov, G‘.Qo‘shoqov, V.Mamatqulov, D.Turmatov)

Yig‘ilishda boshqarma boshlig‘i D.Mulladjanov so‘zga chiqib, O‘zbekiston
Respublikasi prezidentining “Konstitutsiya va qonun ustuvorligini ta’minlash, bu borada
jamoatchilik nazoratini kuchaytirish hamda jamiyatda huquqiy madaniyatni yuksaltirish
bo‘yicha qo‘shimcha chora-tadbirlar to‘g‘risida”gi qarorida belgilangan vazifalar ijrosini
to‘g‘risida o‘z fikr va mulohazalarini bildirib seminarni ochib berdi.

Yig‘ilishda boshqarma bosh yuriskonsulti tomonidan Oʻzbekiston Respublikasi
Adliya vazirining “Davlat organlari va tashkilotlari yuridik xizmat xodimlarining normativ-
huquqiy hujjatlar va ularning loyihalarini korrupsiyaga qarshi ekspertizadan oʻtkazish
faoliyatini baholash uslubiyotini tasdiqlash toʻgʻrisida” 30.07.2025-yildagi RR-3654-sonli
buyrugʻi va Oʻzbekiston Respublikasi prezidentining qarori Suv resurslaridan foydalanish
samaradorligini oshirish boʻyicha qoʻshimcha chora-tadbirlar toʻgʻrisidagi 05.02.2026
qarori  mazmun-mohiyati to‘g‘risida targ‘ibot tadbiri tashkil etildi.

buyruqning quydagi qismlariga alohida to‘xtalib o‘tildi: Mazkur Uslubiyot davlat
organlari va tashkilotlari yuridik xizmat xodimlarining normativ-huquqiy hujjatlar va
ularning loyihalarini korrupsiyaga qarshi ekspertizadan oʻtkazish faoliyatini baholash
(bundan buyon matnda korrupsiyaga qarshi ekspertizadan oʻtkazish faoliyatini baholash
deb yuritiladi) tartibini belgilaydi.

Ushbu Uslubiyotda quyidagi asosiy tushunchalardan foydalaniladi: korrupsiyani
keltirib chiqaruvchi omillar — korrupsiyaning koʻrinishlari uchun, korrupsiyaga oid
huquqbuzarliklarni sodir etish uchun imkoniyat yaratadigan huquqiy normalar;

normativ-huquqiy hujjatlarning va ular loyihalarining korrupsiyaga qarshi

ekspertizasi — normativ-huquqiy hujjatlardagi va ularning loyihalaridagi korrupsiyani
keltirib chiqaruvchi omillarni aniqlashga, aniqlangan korrupsiyani keltirib chiqaruvchi
omillarni bartaraf etishga qaratilgan tavsiyalar ishlab chiqish va choralar koʻrishga
yoʻnaltirilgan tadbirlar majmui;

cheklist — normativ-huquqiy hujjatlardagi va ularning loyihalaridagi korrupsiyani
keltirib chiqaruvchi omillarni aniqlash boʻyicha namunaviy shakldagi savolnoma.

Korrupsiyaga qarshi ekspertizadan oʻtkazish faoliyatini baholash maqsadlari
quyidagilardan iborat hisoblanadi:

normativ-huquqiy hujjatlar va ularning loyihalarini korrupsiyaga qarshi ekspertizadan
oʻtkazish vazifasi zimmasiga yuklatilgan davlat organlari va tashkilotlari (bundan buyon
matnda masʼul davlat tashkilotlari deb yuritiladi) yuridik xizmat xodimlarining ushbu
faoliyatni amalga oshirishdagi masʼuliyatini kuchaytirish;

normativ-huquqiy hujjatlar va ular loyihalarining korrupsiyaga qarshi ekspertizasi
sifatini oshirish;

masʼul davlat tashkilotlari yuridik xizmat xodimlarining normativ-huquqiy hujjatlar
va ularning loyihalarini korrupsiyaga qarshi ekspertizadan oʻtkazish faoliyatining
shaffofligini taʼminlash.

Normativ-huquqiy hujjatlar va ular loyihalarining korrupsiyaga qarshi ekspertizadan
oʻtkazish faoliyatini baholash har yili 20-yanvarga qadar Adliya vazirligi tomonidan
amalga oshiriladi, bundan idoraviy normativ-huquqiy hujjatlarni korrupsiyaga qarshi
ekspertizadan oʻtkazish faoliyatini baholash mustasno.

Qonun hujjatlari talablariga qat’iy rioya etishlari va sodir etilishi mumkin bo‘lgan
qonun buzilishi holatlarini oldini olish borasida doimiy ravishda maxsus seminarlar, davra
suhbatlari va tushuntirish ishlarini davom ettirish hamda hududiy organlar faoliyati
samaradorligini oshirish bilan bog‘liq masalalar ham muhokama etilib, bu borada nazorat
ishlarini yanada kuchaytirish bo‘yicha tegishli vazifalar belgilandi. Xulosa o‘rnida
Konstitutsiya va qonun ustuvorligini ta’minlash bo‘yicha yakuniy fikr va mulohazalar
bildirildi. Targ‘ibot tadbirida ko‘rib chiqilgan masalalarni muhokama qilib,

QAROR QILADI
1. Boshqarma ma’sul shaxslari xodimlari o‘rtasida targ‘ibot tadbirlarini, o‘quv

seminarlari tashkil etilishini taminlasinlar. 
2. Boshqarma xodimlari tomonidan boshqarma lokal tarmog‘iga joylashtirilgan

normativ-huquqiy hujjatlar va matbuotda e’lon qilingan qonunlar qo‘shimcha ravishda
individual tarzda o‘rganish vazifasi yuklatilsin.

3. Xodimlar o‘rtasida o‘z kasbiga nisbatan mas’uliyat hisini oshirish, yuklatilgan
vazifa va majburiyatlarni bajarishda halollik, xolislik, beg‘arazlik tamoyillariga rioya
qilish, har qanday ko‘rinishdagi sansolarlik, tamagirlik va boshqa salbiy holatlarga chek
qo‘yish bo‘yicha zarur chora-tadbirlarni hamda tushuntirish ishlarini kuchaytirilsin.

4. Yig‘ilish qarori ijrosini nazorat qilishni o‘z zimmamda qoldiraman.


